
ANNOTATSIYA
Mazkur maqolada mustaqillik davrida Samargand viloyati mahallalarining tarixiy
demografiyasi, mahallalarning etnik tarkibi, aholi bandligi kabi masalalar qisqacha tahlil qilib
o‘tilgan. Mahallalar bugungi kunda ham milliy o°zligi va an’analarini saqlab qolayotganligi, o‘tmish
an’analardan ro‘hiy ozuqa olayotganligi keltirilib o‘tilgan. SHu bilan birgalikda, mahalla aholisining
usishi, ularning ish bilan bandligiga doir ayrim xulosalar keltirilib o‘tilgan.
Kalit so‘zlar: Mahalla, etnik tarkib, demografik holat, an’ana, aholi bandligi, milliy o‘zlik.

ABSTRACT
In this article, issues such as history, demography, ethnic composition of the neighborhoods,
employment of the population are briefly analyzed in the article. It has been mentioned that even
today the neighborhoods preserve their national identity and traditions, and receive spiritual
nourishment from the traditions of the past. At the same time, some conclusions about the growth of
the population of the neighborhood and their employment have been made.
Index Terms: Neighborhood, ethnic composition, demographic situation, tradition,
population employment, national identity.

1. Dolzarbligi:

Mustaqillik yillarida O‘zbekistonning alohida viloyatlarida kechgan demografik
jarayonlarni tarixiy tahlil qilish muhim ilmiy ahamiyat kasb etadi. Zero, bu mintaqalarning
tarixiy rivojlanishi, o‘ziga xos tabiiy-geografik sharoiti, ijtimoiy-iqtisodiy va demografik
salohiyati, xududiy tarkibi, aholi joylashuvidagi turli shakllarning mavjudligi kabi
xususiyatlarini aniqlashga imkon beradi. Shunday hududlardan biri Samarqand viloyati
hisoblanadi.

Samarqand viloyati-O‘zbekiston Respublikasi viloyatlaridan biri hisoblanadi. U 1938-yil 15-
yanvarda tashkil topgan. Ushbu viloyat respublika hududining markaziy qismida, Zarafshon
daryosining o‘rta oqimi havzasida joylashgan. Uning chegaralari g‘arb va shimoli-g‘arbda Navoiy
viloyati, shimol va shimoli-sharqda Jizzax va janubda Qashgadaryo viloyatlari, janubi-sharqda
Tojikiston bilan tutash.

Viloyatning markaziy qismi go‘zal vohadan iborat bo‘lib, bu voha uncha keng bo‘lmay
sharqdan-g‘arbga tomon Zarafshon va Turkiston tog‘ tizmalari orasini egallagan. Viloyatning asosiy
sug‘oriladigan yerlari xuddi ana shu maydonlarni egallagan. Aholi soni 2022-yil holatiga ko‘ra, 4
mln 077 ming 400 kishi. Bu jihatidan Samarqand viloyati respublikada birinchi o‘rinda va respublika
aholisining 11.4 foizini tashkil etadi.

Mustaqillik yillarida Samarqand viloyatidagi demografik o‘zgarishlar bevosita ijtimoiy-
iqtisodiy sohalarga bog‘liq ekanligi va bu 0’z navbatida viloyatdagi mavzud ijtimoiy
muammolarni hal etish zaruriyatini yuzaga keltirayotganini ilmiy tahlil etish mavzu
dolzarbligini belgilaydi. Ya’ni aholi bandligi muammosini hal qilishning eng asosiy yo‘llari,
asosan, tumanlar miqyosida ijtimoiy-iqtisodiy rivojlantirishni faollashtirish, ishlab chigaruvchi
kuchlarning rivojlanishi bilan mos ravishda mahalliy ehtiyoj asosida ishlab chiqarish va ijtimoiy
infratuzilma tarmoqlarini jadal rivojlantirish shular jumlasidandir.

2. Metodlar:

Magqolada tarixiy-statistik, qiyosiy-taqqoslash kabi metodlardan foydalanilgan holda
Samarqand viloyat mahallalarining mustaqillik davri qisqacha demografik tarixi ilmiy jihatdan tahlil
qilingan.

3. Tadgqiqot natijalari:

O‘zbekiston mustakillikka erishgach mahallalarga bulgan munosabat butunlay uzgardi. 1993
yil fugarolarning o’zini-o’zi boshqarish organlari to’grisidagi qonun gabul qilindi va 1993 yil 17
avgustda O’zbekistonda “Mahalla” xayriya jamgarmasi tashkil etildi. Respublikamizning barcha
viloyatlarida mahallalar tashkil etila boshladi. Xususan, Samarqgand viloyatida ham bir nechta yangi
mahallalar tashkil etildi. 2017 yilgacha viloyatda 210 dan ortiq mahallalar tashkil etildi. Mustaqillik
yillarida O’zbekistonda o’zini 0’zi boshqarish organlari to’grisida bir qancha qarorlar qabul gilindi.
1993 yil 2 sentyabr kuni “Fuqarolarning o°zini o‘zi boshqarish organlari to‘g‘risida”gi[1;3], 1994 yil
23 avgustda O°‘zbekston Respublikasi Prezidentining “Kam ta’minlangan oilalarning ijtimoiy
himoyalashning kuchaytirishga oid tadbirlar to‘g‘risida”gi farmoni, 1994 yilning 1 oktyabrdan
boshlab oylik to’lovlar tarzida moddiy yordam ko‘rsatishni amalga oshirilishi mahalla fuqarolar
yig‘inining ijtimoily himoya faoliyati shakllaninshiga dastlabki gadamlar quyildi[2;5]. Bundan
tashqari 1999 yil 14 aprelda “Fuqarolarning o‘zini o°zi boshqarish organlari to‘g‘risida”gi qonunga
yanada oydinlik kiritilib, unda fuqarolarning o°‘zini o‘zi boshqarish huquqi, ularning asosiy
prinsiplari, boshqarish organlari faoliyatini tashkil etish, faoliyatni davlat tomonidan qo’llab

quvvatlash masalalalariga alohida e’tibor garatilgan[1;6]. SHuningdek 2004 yil 29 aprelda
O‘zbekston Respublikasining “Fuqarolar yig‘ini raisi va uning maslahatchilari saylovi to‘g‘risida” gi
qonun[1;8] , 2010 yil 12 noyabrda O‘zbekston Respublikasi Oliy majlis Qonunchilik palatasi va
Senatning qo’shma majlisidagi “Mamlakatimizda demokratik islohotlarni yanada chuqurlashtirish va
fugarolik jamiyatini rivojlantirish konsepsiyasi” masalasiga oid garori va 2013 yil 23 apreldagi
“Fuqgarolar yig‘ini raisi va uning maslahatchilari saylovi to‘g‘risida” gi O°‘zbekston Respublikasi
Qonuniga o‘zgartirish va qo’shimchalalr kiritish haqidagi O‘RQ-351-sonli qonuni asosida mahallalar
faoliyati takomillashtirilib borildi[ 1;6].

1996 yil 30 avgustda bo’lib o’tgan O’zbekiston Respublikasi ma’muriy hududiy tuzilishi toponimik
obektlarga nom berish va ularni nomlarini o’zgartirish masalasini hal etish tartibi to’grisida qonun
qabul qilindi[2;3]. Shuningdek, 2004 yil 11 avgustda Vazirlar Mahkamasining O’zbekiston
Respublikasida ma’muriy hududiy birliklar, aholi manzilgohlari va tarixiy joylarga nom berishni
tartibga solish to’grisidagi garor asosida joy va obektlarni tarixiy, milliy an’analarimizga, milliy
tafakkurimizga begona bo’lgan nomlar o’zgartirildi[3;3]. Birgina Samarqand shahridagi 400 dan
ortiq ko’chalarning nomlari milliy g‘oyamiz va ma’naviy qadriyatlarimiz asosida qayta o‘zgartirildi.
2011 yil 12 oktyabrdagi O’zbekiston Respublikasi geografik obektlarining nomlari to‘g‘risidagi (bu
qonun Qonunchilik palatasi tomonidan 2011 yil 4 martda qabul qilinib, senat tomonidan 2011 yil 26
avgustda ma’qullangan)[3;5].

SHu o‘rinda Samarqand viloyat mahallari xususida so‘z yuritishdan oldin viloyat aholisining
demografik ko‘rsatkichlari xususida so‘z yuritish maqsadga muvofiqdir. Samarqand viloyati aholi
soni 2011 yil ma’lumotlariga ko‘ra, 3270,8 ming kishi bo‘lib, shundan mehnat resurslari soni 1900,2
ming kishi, aholining ish bilan bandlik bo‘lgan qismi esa 1269, 8 ming kishini tashkil etgan.
Mustaqillikning dastlabki yillaridan 2012 yilga qadar viloyat aholisi 151,7 foizga o‘sgan. SHuni
alohida qayd etish lozimki, respublika aholisi 1991-2010 yillar orasida 8,2 mln kishiga ortgan yoki
1,4 martaga ko‘paygan bo‘lsa, shuning 1 millioni Samarqand viloyat hissasiga to‘g‘ri keladi. Bunday
holat viloyat aholisining mutloq o‘sishida yuqori ko‘rsatkich hisoblanadi. Natijada, respublikaning
demografik rivojlanishida viloyatning ulushi uzluksiz o’shib borayotganligini ko‘rishimiz mumkin.

Viloyat aholisi asosan tabily o‘sish hisobiga ko‘paymoqgda. Ushbu jarayonni tumanlar
miqyosida tahlil qilish asosida ularni quyidagi guruhlarga ajratish mumkin:

1.Tug‘ilish koeffitsienti yuqori (24 promilledan ortiq) bo‘lgan tumanlar: Payariq, Nurobod,
Urgut.

2.Tug‘ilish koeffitsienti o‘rtacha (22-24 promille) bo‘lgan tumanlar: Bulung‘ur, Jomboy,
Ishtixon, Qo‘shrobod, Samarqand, Pastdarg‘om.

3. Tug‘ilish koeffitsienti past bo‘lgan (22 promilledan past) tumanlar:

Toyloq, Paxtachi, Oqdaryo, Narpay, Kattaqo‘rg‘on[5;130].

Tabily ko‘payish ham tug‘ilishga mos holda ortib bormoqda. Tug‘ilish, tabiiy ko‘payish
ko‘rsatkichlari 1991 yilga nisbatan 12 promillega pasayganligi va uning oxirgi 4-5 yil mobaynida
yana biroz ko‘tarilib borayotganlini ko‘rishimiz mumkin. Masalan, 2006-2010 yillar davomida
respublikada jami aholi soni 26663,8 ming kishidan 28453,7 ming kishiga yoki 6,7 foizga, Samarqand
viloyatida esa, mos ravishda, 2912,0 ming kishidan 3140,2 ming kishiga, ya’ni 7,8 foizga ko‘paygan.
Tahlil qgilinayotgan davrda respublikada aholining o‘rtacha yillik ko‘payish sur’ati 1,34, Samarqand
viloyatida esa 1,56 foizni tashkil etgan. Ko‘rinib turibdiki, so‘nggi yillar davomida viloyatda
aholining o‘sish sur’ati respublika o‘rtacha ko‘rsatkichidan yuqori bo‘lgan. Tabiiy ko‘payish
mintaqada o‘rtacha 18 promille (2011 y.) atrofida. 2006-2010 yillar davomida viloyat bo‘yicha jami
aholi soni 228,2 ming kishiga ko‘paygan. Aholi sonining ko‘payishi viloyatning shahar va
tumanlarida bir me’yorda kechmagan. Jumladan, Oqdaryo, Bulung‘ur, Jomboy, Ishtixon,
Kattaqo‘rg‘on, Qo‘shrabot, Pastdarg‘om, Nurobod, Urgut va Toyloq tumanlarida aholi sonining
o‘sishi viloyat o‘rtacha ko‘rsatkichidan yuqori, Samarqand, Kattaqo‘rg‘on shaharlari va Narpay,
Poyariq, Paxtachi, Samarqand tumanlarida esa, aksincha, past bo‘lgan[5;131].

Aholi sonining o°sib borishi, birinchi navbatda, oilaning demografik rivojlanishiga bog‘liqdir.
Statistik ma’lumotlar tahlili Samarqand viloyatida yashovchi oilalar sonining ortib borayotganligini
ko‘rsatadi. Jumladan, 2006 yilda viloyat bo‘yicha oilalar soni 716,6 mingtani tashkil etgan bo‘lsa,

2010 yilga kelib bu miqgdor 753,2 mingtaga etgan yoki 5,1 foizga ko‘paygan. SHunga bog‘liq holda
bitta oilaga to‘g‘ri keluvchi farzandlar soni 4,0 nafardan 4,1 nafarga oshgan; 2 yoshgacha bolalari
bo‘lgan oilalar soni 2006 yilda 132,4, 2010 yilda esa 158,7 ming tani tashkil etgan yoki 19,8 foizga
ko‘paygan. Aholi sonining ortib borishi bilan viloyatda aholi zichligi ham ortib bormoqda. 1991 yil
o‘rtacha 1 kv.km ga 130 kishi to‘g‘ri kelgan bo‘lsa, 2012 yilda bu ko‘rsatkich 194 kishi teng bo‘lgan.
Bu esa aholining hududiy tarkibida turli tafovutlar va muammolar borligini ko‘rsatadi. Aholining eng
yuqori zichligi Samarqand qishloq tumaniga to‘g‘ri keladi (590), ikkinchi o‘rinda (552) Toyloq
tumani turadi. Bu tumanlar ko‘rsatkichlari respublikada aholi zichligi eng yuqori bo‘lgan Andijon
viloyatiga o‘xshab ketadi. SHuningdek, Urgut, Narpay, Pastdarg‘om tumanlarida ham zichlik
ko‘rsatkichlar yuqori. Aholi siyrak joylashgan hududlar asosan tog‘li hududlar bo‘lib, bu erdagi
tumanlarda aholi zichligi 1 kv. km ga (24-47) kishi, vaholanki, uning ikki tumani (Nurobod va
Qo‘shrabod) viloyat maydonining 40 foizini egallaydi[5;132].

So‘nggi yillarda shahar aholi manzilgohlaridagi aholining mutloq soni pasayib bormoqda,
lekin qishlog aholi manzilgohlarida hamon ko‘payish davom etmoqda. Viloyatda tug‘ilish
ko‘rsatkichining yuqori darajada davom etayotganligi mehnat resurslarining o‘sish sur’atiga bevosita
ta’sir ko‘rsatmoqda. Bu borada mintagadagi mehnat resurslari soni mamlakatdagi o‘rtacha
ko‘rsatkichdan yuqoridir. Mamlakatdagi bunday hududlarga nafagat Samarqand viloyati, balki
Andijon, Jizzax, Qashgadaryo, Namangan, Surxondaryo, Farg‘ona viloyatlari ham kiradi.

Viloyat mehnat resurslarining salohiyati hududdagi demografik rivojlanish ta’siri natijasida
yildan-yilga oshib bormoqda. Agar viloyat mehnat resurslari sonining dinamikasiga e’tibor qaratilsa,
2000 yilda 1256,2 ming, 2006 yilda 1668 ming, 2010 yilda 1782,1 ming, 2011 yilga kelib esa, 1900,2
ming kishiga etgan. Boshqacha qilib aytganda, 2000-2011 yillar davomida mehnat resurslarining soni
151,2 foizga o‘sganini ko‘rish mumkin.

Samarqand viloyatida mehnat resurslari va aholi bandligi ko‘rsatkichlari
(ming nafar hisobida)

Doimiy aholisoni | 2568,7 | 2749,8 | 2835,1 | 2912,8 | 30034 | 3119,8 | 3270,8 127.3

Mehnat resurslari | 1256,2 | 1328,0 | 14182 | 1668,1 | 1672.2 | 1782,1 | 19002 151,2

Ish bilan band 867.8 | 949.6 | 1075.6 | 1080,7 | 1152,0 | 1229,9 | 1269,8 146,2
bo‘lganlar

Manba: O‘zbekiston Respublikasi Statistika davlat qo‘mitasi ma’lumotlari.[5;133]

Aholi sonining o°sib borishi ko‘rilayotgan hududdagi mehnat resurslarini ortishiga
qaramasdan ulardan foydalanish ko‘ratkichi nisbatan past. 2000 yilda jami ish bilan band bo‘lganlar
867,8 ming, 2006 yilda 1080,7 ming, 2010 yilda 1229,9 ming, 2011 yilga kelib esa 1269,8 ming
kishini tashkil etgan[5;134]. O‘tgan 10 yil davomida ish bilan band bo‘lganlar soni 14,6 foizga
ko‘paygan. Statistik ma’lumotlardan ko‘rinib turibdiki, viloyatda 2000 yildan keyin aholining ish
bilan bandlik ko‘rsatkichi, mehnat resurslariga nisbatan hisoblanganda, pasayganligi ko‘zga
tashlanadi.Aholi bandligini yuqoriligi uning joylashuviga ham bog‘liqdir. O‘rganilayotgan hudud
aholisining joylashuviga ko‘ra tog* va tekislik rayonlariga ajratish mumkin. Aholining asosiy qismi
intensiv sug‘orma dehqonchilik rivojlangan tumanlarda, Samarqand shahri atrofida, tog* oralig‘idan
oqib chiggan soylar bo‘ylarida joylashgan. Tog® va tog‘oldi rayonlaridagi Qo‘shrabod, Payariq,

Jomboy, Bulung‘ur, Toyloq, Urgut, Samargand tumanlarida qishloq aholisining 54 foizi, jami
aholining 45 foizi yashaydi[5;135]. 2020 yilda aholi sonining oshishi bo‘yicha Urgut, Past Darg‘om
tumanlari hamda Samarqand shahri yetakchilik qildi. 2020 yilning 1 oktyabr holatiga ko‘ra
Samarqand viloyatining doimiy aholisi soni 3928,7 ming kishini tashkil qilmoqda. Ushbu ko‘rsatkich
2019 yilning mos davrida 3857 ming kishini tashkil qilgan edi. Aholi sonining oshishi ko‘rsatgichi
bo‘yicha Urgut, Past Darg‘om tumanlari hamda Samarqand shahri yetakchilik qilmoqda. Jumladan,
shahar aholisi o‘tgan yilning 1 oktyabridagi 544,4 ming kishidan 550,8 ming kishiga yetgan. Ya'ni,
6, 4 mingga ko‘paygan[7].

Umuman, Samarqand viloyatining demografik ko‘rsatkichlari 2023- yilning 1-yanvar
holatiga quyidagi statistik raqamlarda o’z ifodasini topdi. Ya’ni aholi soni —4118,4 ming kishi; ayollar
soni — 2045,1 ming kishi; erkaklar soni — 2073,3 ming kishi; shaharda yashovchilar —1513,4 ming
kishi va qgishlogda yashovchilar — 2605,0 ming kishini tashkil etdi[8].

4. Xulosalar:

Ko‘pchilik aholining gishloglarda yashashi hududlardagi mavjud mehnat resurslarini to‘liq
ish bilan ta’minlay olmaydi. Bunday jarayon mehnat resurslari soninining ortishi va mehnat
migratsiyasining asosiy sabablaridan biridir. Hozirgi vaqtda har bir mintagada bo‘lgani singari
viloyatda ham aholining ish bilan bandligini ta’minlashda kichik biznes va xususiy tadbirkorlikni
o‘rni nihoyatda katta bo‘lib, u jami band aholining 81 % tashkil etadi[5;136]. Umuman olganda,
mintaqada bu sohani rivojlantirish uchun  bandlik muammosini bartaraf etish uchun ko‘plab
imkoniyatlar mavjud.

